
YB Puan Young Syefura Othman
Ahli Jawatankuasa APPGM-SDG;
Ahli Parlimen Bentong (P.089)

Bismillahirrahmanirahaim.
Assalamualaikum warahmatullahi wabarakatuh.
Salam sejahtera.

Saya berbesar hati atas penerbitan Kompilasi Laporan Bengkel Pembangunan Kapasiti
Kawasan Parlimen 2025. Selaku Ahli Jawatankuasa APPGM-SDG saya menyambut baik
penerbitan Kompilasi ini, dan mengucapkan tahniah kepada pasukan Unit Pembangunan
Kapasiti, Jabatan Penyelarasan Kawasan Parlimen, APPGM-SDG.

Pembangunan negara pada akhirnya harus diterjemahkan kepada perubahan yang
dapat dirasai oleh rakyat. Setiap kawasan Parlimen mempunyai realiti dan keperluan
yang tersendiri. Apa yang menjadi keutamaan di sebuah kawasan mungkin berbeza
daripada kawasan yang lain, bergantung kepada struktur ekonomi, keadaan sosial, alam
sekitar, demografi, kemudahan serta sumber dan potensi yang terdapat di kawasan
tersebut. Oleh itu, suara dan pengalaman masyarakat di peringkat tempatan perlu
menjadi sebahagian daripada proses pembangunan. Dasar yang baik memerlukan
pemahaman yang baik tentang realiti di lapangan, manakala penyelesaian yang berkesan
memerlukan kerjasama antara mereka yang memahami dasar dengan mereka yang
berhadapan secara langsung dengan isu tersebut.

Dalam hal ini, institusi Parlimen Malaysia mempunyai kedudukan yang unik. Ahli
Parlimen bukan sahaja membawa suara rakyat ke institusi Parlimen, tetapi turut
memainkan peranan penting dalam menghubungkan keperluan kawasan dengan agensi
kerajaan, pihak berkuasa tempatan dan pemegang taruh pembangunan yang lain.
Bengkel Pembangunan Kapasiti Kepimpinan Matlamat Pembangunan Mampan anjuran Unit



Pembangunan Kapasiti, Jabatan Penyelarasan Kawasan Parlimen, APPGM-SDG
menyediakan satu pentas yang penting bagi mengukuhkan hubungan tersebut. Melalui
penglibatan pelbagai pihak, isu dan cabaran setempat dapat dibincangkan secara lebih
terbuka dan tersusun, manakala peluang untuk membina penyelesaian secara bersama
dapat dikenal pasti.

Lebih penting, proses ini menggalakkan kita untuk melihat pembangunan bukan hanya
daripada sudut masalah, tetapi juga daripada sudut aset, kekuatan dan potensi yang
dimiliki oleh sesebuah komuniti. Kompilasi Laporan Bengkel Pembangunan Kapasiti
Kawasan Parlimen 2025 ini menghimpunkan sebahagian daripada pengetahuan dan
pandangan yang diperoleh melalui proses tersebut. la memberikan gambaran tentang
cabaran yang dihadapi di peringkat tempatan, di samping mengetengahkan cadangan
dan potensi penyelesaian yang telah dikenal pasti bersama oleh pemegang taruh.

Saya percaya dapatan seperti ini mempunyai nilai yang lebih luas daripada sekadar
menjadi rekod sesuatu program. la boleh menjadi bahan rujukan dalam memahami
keutamaan kawasan, memperkukuh penyelarasan antara pihak berkepentingan dan
menyokong perbincangan berkaitan dasar serta pembangunan pada masa hadapan.
Pembangunan mampan merupakan tanggungjawab bersama. la memerlukan kerajaan
yang responsif, institusi yang berkesan, komuniti yang berdaya tahan serta kerjasama
daripada seluruh lapisan masyarakat.

Semoga usaha yang dirakamkan melalui laporan ini dapat terus memperkukuh
hubungan antara Parlimen dan masyarakat serta menyumbang kepada pembangunan
yang lebih inklusif, berasaskan bukti dan benar-benar berpaksikan keperluan rakyat.



Prakata

Puan Nur Rahmah Othman
Pengarah Eksekutif APPGM-SDG

Pembangunan mampan memerlukan lebih daripada komitmen terhadap matlamat dan
sasaran. la memerlukan keupayaan untuk memahami realiti, mengenal pasti keutamaan,
menggerakkan kerjasama dan menterjemahkan pengetahuan kepada tindakan.

Dalam usaha memperkukuh penyetempatan Matlamat Pembangunan Mampan (SDGSs)
di Malaysia, APPGM-SDG mengambil pendekatan yang memberi penekanan kepada
penglibatan di peringkat kawasan parlimen dan daerah. Pendekatan ini berasaskan
kepada keyakinan bahawa pembangunan yang lebih berkesan perlu mengambil kira
pengetahuan dan pengalaman yang wujud di peringkat akar umbi serta menyediakan
ruang kepada pemegang taruh untuk menjadi sebahagian daripada proses penyelesaian.

Bengkel Pembangunan Kapasiti Kepimpinan Matlamat Pembangunan Mampan merupakan
salah satu usaha untuk mencapai tujuan tersebut. Sepanjang tahun 2025, sebanyak 28
bengkel telah dilaksanakan dengan penglibatan Ahli-ahli Parlimen, agensi kerajaan, pihak
berkuasa tempatan, organisasi masyarakat sivil, komuniti dan pelbagai pemegang taruh
lain.

Proses ini menghasilkan satu himpunan pengetahuan dan perspektif yang penting
tentang isu pembangunan di kawasan parlimen. Lebih daripada sekadar mengenal pasti
masalah, perbincangan turut memberi tumpuan kepada memahami cabaran, mengenal
pasti intervensi sedia ada, memetakan pihak yang berkaitan dan meneroka penyelesaian
yang berpotensi untuk dilaksanakan.

Antara perkara yang semakin jelas melalui proses ini adalah hakikat bahawa cabaran
pembangunan di peringkat akar umbi lazimnya bersifat saling berkait. Isu sosial,
ekonomi, alam sekitar, kesejahteraan masyarakat dan tadbir urus tidak semestinya boleh
diselesaikan melalui pendekatan satu sektor atau satu agensi sahaja.



Keadaan ini mengukuhkan keperluan kepada pendekatan whole-of-society dan whole-of-
government, di mana penyelesaian dibangunkan melalui kerjasama antara institusi,
agensi dan komuniti. Dalam konteks ini, peranan Parlimen adalah penting sebagai ruang
yang menghubungkan suara rakyat, pembuat dasar dan pihak pelaksana.

Dokumen laporan ini merupakan satu usaha untuk membawa dapatan daripada
peringkat kawasan kepada gambaran yang lebih luas. la membolehkan persamaan isu,
cabaran rentas kawasan dan potensi penyelesaian dikenal pasti, di samping memberikan
perhatian kepada konteks khusus setiap lokaliti.

Kompilasi Laporan Bengkel Pembangunan Kapasiti Kawasan Parlimen 2025 ini juga perlu
dilihat sebagai satu sumber pengetahuan berasaskan pengalaman dan realiti setempat.
Dapatan yang terkandung berpotensi menyokong perbincangan yang lebih berasaskan
bukti dalam merangka intervensi, memperkukuh penyelarasan antara agensi serta
mengenal pasti ruang tindakan yang boleh diteruskan.

Namun, penerbitan Kompilasi ini bukan titik akhir kepada proses ini. Sebaliknya, ia
merupakan satu titik rujukan untuk langkah seterusnya dengan menghubungkan
dapatan kepada perancangan, perancangan kepada sumber, dan sumber kepada
tindakan.

Dalam konteks tersebut, bengkel pembangunan kapasiti perlu difahami sebagai proses
yang berterusan. Pembinaan kapasiti bukan hanya berkaitan dengan peningkatan
pengetahuan, tetapi juga pembinaan hubungan, kepercayaan, keupayaan untuk
bekerjasama dan kesediaan untuk bertindak secara kolektif.

APPGM-SDG merakamkan setinggi-tinggi penghargaan kepada semua Ahli-ahli Parlimen,
kementerian dan agensi kerajaan, pihak berkuasa tempatan, organisasi masyarakat sivil,
komuniti serta semua pemegang taruh yang telah memberikan masa, kepakaran dan
komitmen sepanjang pelaksanaan Bengkel Pembangunan Kapasiti Kepimpinan Matlamat
Pembangunan Mampan 2025.

Semoga kompilasi ini dapat menjadi salah satu rujukan yang menyumbang kepada
pengukuhan penyetempatan SDG, memperluas kerjasama antara institusi dan
masyarakat, serta menyokong usaha membina pembangunan Malaysia yang lebih
inklusif, berdaya tahan dan mampan.



Pengenalan

Siti Shafina Sanusi

Penolong Pengarah &

Ketua Fasilitator Latihan dan Pendidikan
Jabatan Penyelarasan Kawasan Parlimen
APPGM-SDG

Matlamat Pembangunan Mampan (Sustainable Development Goals - SDG) menyediakan
kerangka global bagi membentuk pembangunan yang inklusif, saksama, berdaya tahan
dan mampan. Walau bagaimanapun, keberkesanan agenda tersebut bergantung kepada
sejauh mana matlamat dan aspirasi global dapat diterjemahkan kepada dasar,
perancangan dan tindakan yang bersesuaian dengan realiti masyarakat di peringkat
tempatan.

Dalam konteks Malaysia, institusi perwakilan di peringkat parlimen merupakan antara
ruang penting yang mempertemukan masyarakat, wakil rakyat, kerajaan, agensi
pelaksana, pihak berkuasa tempatan dan pelbagai pemegang taruh pembangunan.
Kedudukan mereka yang paling dekat dengan komuniti memberikan kelebihan kepada
Ahli dan Pejabat Parlimen untuk mengenal pasti isu sebenar yang dihadapi masyarakat
serta memahami keperluan dan potensi tempatan dengan lebih dekat.

Atas kefahaman tersebut, Bengkel Pembangunan Kapasiti Kepimpinan Matlamat
Pembangunan Mampan anjuran Unit Pembangunan Kapasiti, Jabatan Penyelarasan
Kawasan Parlimen, APPGM-SDG dilaksanakan sebagai satu pentas untuk memperkukuh
proses penyetempatan SDG melalui penglibatan dan pembelajaran bersama di peringkat
kawasan parlimen. Bengkel ini memberi penekanan kepada peningkatan pengetahuan
berkaitan SDG. la juga membuka ruang untuk pelbagai pemegang taruh untuk mengenal
pasti isu, menganalisis cabaran, memetakan intervensi sedia ada serta meneroka
penyelesaian yang berpotensi dilaksanakan secara bersama.

Sepanjang tahun 2025, sebanyak 28 bengkel telah berjaya dilaksanakan di 32 kawasan
parlimen yang terlibat dengan menghimpunkan pelbagai pemegang taruh daripada
sektor kerajaan, pihak berkuasa tempatan, masyarakat, wakil komuniti dan pihak
berkepentingan yang lain. Kepelbagaian ini penting bagi membolehkan isu



pembangunan dilihat daripada perspektif yang berbeza serta mengenal pasti ruang
kerjasama yang melangkaui sempadan sektor dan institusi.

Pendekatan yang digunakan turut memberi penekanan kepada peralihan daripada
pengenalpastian isu kepada pembentukan penyelesaian. Melalui proses perbincangan
secara berstruktur, peserta digalakkan untuk memahami hubungan antara isu, punca
dan kesannya, mengenal pasti intervensi yang telah tersedia serta meneroka peranan
pihak-pihak yang berkaitan dalam menangani cabaran tersebut.

Dapatan daripada proses ini kemudiannya dihimpunkan dalam laporan dan disusun
mengikut zon. Pendekatan ini membolehkan isu dan tema yang mempunyai persamaan
dikenal pasti merentasi kawasan parlimen, pada masa sama mengekalkan konteks dan
keunikan setiap lokaliti. la juga membuka ruang untuk melihat cabaran pembangunan
bukan semata-mata sebagai isu yang terasing mengikut kawasan, tetapi sebagai
sebahagian daripada arus atau trend yang mempunyai hubungan dan implikasi yang
lebih luas.

Kompilasi Laporan Bengkel Pembangunan Kapasiti Kawasan Parlimen 2025 ini berfungsi
sebagai satu bentuk dokumentasi pengetahuan dan bukti daripada peringkat tempatan.
la merakamkan pandangan, pengalaman dan cadangan pemegang taruh yang terlibat
serta menyediakan asas untuk perbincangan yang lebih tersusun berkaitan intervensi
dan tindakan susulan melalui kerjasama penyelarasan.

Dalam kerangka ini, bengkel pembangunan kapasiti perlu dilihat sebagai sebahagian
daripada proses SDG localisation yang lebih luas selain menghubungkan aspirasi
pembangunan di peringkat global dan nasional dengan realiti, keutamaan serta kapasiti
yang wujud di peringkat kawasan parlimen.

Akhirnya, kejayaan bengkel pembangunan kapasiti tidak hanya diukur berdasarkan
bilangan bengkel atau jumlah peserta yang terlibat. Tetapi melalui sejauh mana
pengetahuan dan dapatan yang dihasilkan dapat menyumbang kepada tindakan yang
lebih menyeluruh, keputusan yang lebih berasaskan bukti dan pembangunan yang lebih
responsif terhadap keperluan masyarakat. Kompilasi ini dan laporan-laporan yang

dimuatkan dalamnya menjadi satu langkah dalam proses tersebut.

\

BAHAGIAN 1
Pengenalan

Latar Belakang

Bengkel Pembangunan Kapasiti Kepimpinan Matlamat Pembangunan Mampan bagi
Parlimen Semporna (P.189) telah berjaya dilaksanakan pada 12 Februari 2026 (Khamis)
bertempat di Hotel Seafest, Semporna. Seramai 19 orang peserta yang terdiri daripada
pelbagai agensi kerajaan peringkat daerah telah hadir.

Penolong Pegawai Daerah, YBrs. Puan Erna Eriana binti Ali Mansa turut hadir
menyampaikan ucapan amanat dan merasmikan sesi bengkel. Jadual di bawah
merupakan senarai agensi kerajaan peringkat daerah yang telah hadir ke bengkel ini;

SENARAI AGENSI

| Pejabat Daerah dan Tanah (PDT) Semporna

Maijlis Daerah Semporna

Polis DiRaja Malaysia (PDRM), Semporna

Jabatan Imigresen Malaysia (JIM), Semporna

Unit Pemimpin dan Pembangunan Masyarakat (UPPM)

Pejabat Kesihatan Daerah, Semporna

Jabatan Perikanan Semporna

Jabatan Hal Ehwal Agama Islam Negeri Sabah
Jabatan Kebajikan Masyarakat (JKM), Semporna
Jabatan Alam Sekitar (JAS) Semporna

Sabah Parks (Taman-Taman Sabah)

Objektif

Objektif utama bengkel ini adalah:

Meningkatkan kesedaran dan pemahaman mengenai Matlamat
Pembangunan Mampan (SDG): Bengkel ini bertujuan untuk memberikan
pendidikan kepada peserta mengenai 17 SDG, kepentingannya di peringkat
tempatan, serta kesannya terhadap kelestarian sosial, ekonomi, dan alam sekitar.

Menggalakkan kerjasama antara agensi dalam menangani cabaran
pembangunan dan isu komuniti di peringkat tempatan: Pengukuhan
kerjasama antara-agensi dapat memanfaatkan sumber secara lebih cekap,
meningkatkan keupayaan menyelesaikan masalah, serta mewujudkan
penyelesaian holistik yang sesuai dengan keperluan masyarakat setempat.

Mengenal pasti dan menggalakkan penglibatan agensi berautoriti serta
pemimpin tempatan untuk menerajui pelaksanaan SDG di peringkat akar
umbi: Mengenal pasti dan memperkasakan pemimpin tempatan, pegawai
kerajaan daerah, dan wakil komuniti yang berpotensi menjadi penggerak utama
SDG, memberi inspirasi kepada orang lain, serta mendorong kesan jangka
panjang dalam komuniti mereka.

Mengintegrasikan prinsip SDG dalam proses kerja harian, tadbir urus, dan
rangka dasar : Selain meningkatkan kesedaran dan perancangan, mengamalkan
prinsip SDG dalam pembuatan keputusan harian dapat memastikan kelestarian
kekal sebagai keutamaan dalam pentadbiran dan pembangunan. Ini melibatkan
penyelarasan dasar, prosedur kerja, dan perancangan strategik dengan sasaran
SDG, sekaligus membawa kepada perubahan institusi yang dapat meningkatkan
kecekapan tadbir urus, pembangunan komuniti, dan pengurusan alam sekitar
secara berterusan.

Kesemua objektif ini secara kolektif menyumbang kepada membangunkan budaya

kelestarian, memastikan bahawa SDG bukan sahaja difahami tetapi dilaksanakan secara

aktif pada semua peringkat tadbir urus dan penglibatan komuniti.



Kaedah Pelaksanaan

Berikut merupakan kaedah penyampaian yang telah digunakan sepanjang program
berlangsung:

e Syarahan interaktif

e Perkongsian pengalaman

e Aktiviti dan permainan interaktif

e Perbincangan dalam kumpulan

e Pembentangan kumpulan

Ringkasan Aktiviti yang Telah Dijalankan

Bengkel yang telah dijalankan ini merangkumi empat (4) aktiviti utama yang berikut;

o Aktiviti | : Sesi pengenalan ‘ice-breaking’

e Aktiviti Il : Pendedahan Mengenai SDG

e Aktiviti Il : Perbincangan Penyelesaian Isu Parlimen Semporna

e Aktiviti IV : Kumpulan Sokongan Penyampaian Kepimpinan Matlamat

Pembangunan Mampan

Peserta Bengkel Pembangunan Kapasiti Kepimpinan Matlamat Pembangunan Mampan Parlimen Semporna.

BAHAGIAN 2
Aktiviti Bengkel

Aktiviti | : Sesi Pengenalan (I/ce-Breaking)

Bengkel telah dimulakan dengan sesi pengenalan (ice breaking) melalui permainan
interaktif BINGO. Sesi ini bertujuan untuk memberi peluang kepada peserta untuk
berinteraksi antara satu sama lain bagi mendapatkan suasana harmoni sebelum bengkel
dimulakan. Sebagai galakan semangat, peserta terawal yang berjaya menyelesaikan
aktiviti ini turut menerima hadiah saguhati.




APPGM-SDG

Antara peserta terawal yang berjaya menyelesaikan aktiviti permainan BINGO semasa sesi Bengkel
Pembangunan Kapasiti Kepimpinan Matlamat Pembangunan Mampan Parlimen Semporna.



Aktiviti Il : Pendedahan Mengenai SDG

Selepas sesi ice-breaking, bengkel diteruskan dengan pengenalan Kumpulan Rentas Parti
Parlimen Malaysia mengenai Matlamat Pembangunan Mampan (APPGM-SDG) dan
penjelasan yang lebih terperinci mengenai 17 Matlamat Pembangunan Mampan.

Sesi ini menghuraikan dengan lebih mendalam peranan penting SDG dalam
pembangunan mampan serta bagaimana agensi-agensi boleh memainkan peranan aktif
dalam mencapai sasaran tersebut. Para peserta turut didedahkan dengan langkah
praktikal yang boleh diambil oleh agensi untuk menyelaraskan operasi dan program
mereka dengan prinsip-prinsip SDG.

Permainan aplikasi kahoot turut dimainkan sebagai menguji tahap kefahaman peserta.
Seramai tiga orang peserta yang mendapat markah tertinggi turut diberikan hadiah
sebagai galakan kepada mereka.

Penerangan APPGM dan SDG serta aktiviti permainan aplikasi Kahoot di Bengkel Pembangunan
Kapasiti Kepimpinan Matlamat Pembangunan Mampan Parlimen Semporna.



Aktiviti Ill : Perbincangan Penyelesaian Isu Parlimen
Semporna

Pengisian aktiviti bagi sesi seterusnya adalah perbincangan antara-agensi dalam
mencari penyelesaian isu setempat. Pembentangan isu-isu yang diperolehi hasil

daripada lawatan pemetaan isu telah disampaikan oleh ketua penyelidik, Mc Jeanet
Lempisik.

Isu yang telah dipilih untuk diberi perhatian dan dibincangkan adalah seperti berikut;
e Kumpulan 1: Komuniti rentan yang terpinggir.

e Kumpulan 2: Cabaran pengurusan sisa pepejal dan implikasi terhadap alam
sekitar serta pembangunan pelancongan.




Sesi Perbincangan dan Pembentangan di Bengkel Pembangunan Kapasiti Kepimpinan Matlamat
Pembangunan Mampan Parlimen Semporna.

Aktiviti IV : Kumpulan Sokongan Penyampaian Kepimpinan
Matlamat Pembangunan Mampan

Kumpulan Sokongan Penyampaian dan Kepimpinan Matlamat Pembangunan Mampan
merupakan satu inisiatif kolaboratif yang melibatkan kakitangan agensi kerajaan di
peringkat negeri dan daerah di dalam sesebuah kawasan Parlimen bersama kumpulan
pemimpin setempat dan ahli komuniti.

Kumpulan ini ditubuhkan dengan tujuan untuk memastikan pelaksanaan SDG
dilaksanakan secara menyeluruh dan inklusif sehingga ke peringkat akar umbi. Ini bagi
memastikan tiada individu atau kelompok masyarakat yang terpinggir atau ketinggalan
dalam proses pembangunan yang dilaksanakan.

Sebagai simbolik komitmen dan sokongan terhadap penyetempatan Matlamat
Pembangunan Mampan, bacaan ikrar telah diadakan oleh wakil-wakil agensi kerajaan
yang hadir.

Bacaan Ikrar Antara-Agensi Semasa Bengkel Pembangunan Kapasiti Kepimpinan Matlamat
Pembangunan Mampan Parlimen Semporna.

BAHAGIAN 3
Hasil Dapatan

Hasil Dapatan : Cadangan Penyelesaian Isu oleh Agensi

Beberapa isu telah dipilih untuk dibincangkan hasil daripada aktiviti pemetaan isu yang
telah dijalankan. Penerangan isu adalah seperti berikut;

BIL. ISU

Komuniti rentan yang terpinggir
1.1 Implikasi komuniti rentan terpinggir terhadap hak manusia.

e Dari segi akses pendidikan, ketiadaan dokumen rasmi seperti sijil
kelahiran atau kad pengenalan menyebabkan kanak-kanak tidak dapat
mendaftar di sekolah kerajaan. Keadaan ini memaksa mereka
bergantung kepada sekolah alternatif atau pusat pembelajaran
komuniti yang biasanya dikendalikan oleh NGO. Walaupun inisiatif ini
membantu, ia masih terhad dari sumber, kurikulum dan pengiktirafan
formal. Akibatnya, ramai kanak-kanak dalam komuniti ini kekal buta
huruf, tercicir daripada sistem pendidikan dan berisiko terlibat dalam
masalah sosial serta eksploitasi ekonomi sejak usia muda.

e Komuniti rentan tidak mendapat rawatan subsidi menyebabkan
mereka terpaksa membayar kos rawatan yang jauh lebih tinggi di
hospital atau klinik.

e Komuniti rentan berhadapan dengan risiko kehilangan tempat tinggal
akibat operasi perobohan penempatan. Banyak rumah mereka yang
dibina di kawasan pesisir atau atas air dianggap sebagai penempatan
tidak sah, lalu menjadi sasaran operasi penguatkuasaan.

1.2 Diskriminasi dan eksploitasi dalam sektor pekerjaan dan
pelancongan

e Perkembangan pesat sektor pelancongan yang tertumpu di kawasan

pulau-pulau seperti Sipadan dan Mabul secara tidak langsung telah

mewujudkan ruang kepada diskriminasi dan eksploitasi tenaga kerja

dalam kalangan komuniti rentan, khususnya individu tanpa dokumen.
Golongan ini sering diambil bekerja sebagai pemandu pelancong, kru
bot, pekerja resort atau penyelam tanpa sebarang kontrak pekerjaan
yang sah. Ketiadaan dokumen rasmi menjadikan mereka “tenaga kerja
tidak formal” yang mudah dimanipulasi kerana mereka tidak
mempunyai perlindungan undang-undang, tidak berani membuat
aduan, dan sentiasa berhadapan dengan risiko ditahan pihak
berkuasa. Dalam banyak situasi, majikan mengambil kesempatan
dengan menawarkan pekerjaan secara lisan tanpa terma yang jelas,
sekaligus membuka ruang kepada penindasan dari segi waktu kerja
yang panjang, beban tugas berlebihan serta tiada jaminan
keselamatan pekerjaan.

Pekerja tanpa kad pengenalan dilaporkan menerima bayaran gaji gaji
serendah RM500 hingga RM600 sebulan, jauh di bawah kadar gaji
minimum yang ditetapkan oleh kerajaan Malaysia. Lebih
membimbangkan, mereka tidak diberikan slip gaji atau sebarang rekod
pembayaran menjadikan mereka tidak mempunyai bukti sekiranya
berlaku pertikaian atau penipuan gaji. Situasi ini mengekalkan mereka
dalam kitaran kemiskinan kerana pendapatan yang diterima tidak
mencukupi untuk menampung kos sara hidup, apatah lagi untuk
meningkatkan taraf hidup atau menyimpan untuk masa depan. Dalam
masa yang sama, mereka juga tidak dilindungi oleh caruman
keselamatan sosial seperti PERKESO atau KWSP sekaligus
meningkatkan lagi kerentanan mereka terhadap risiko kemalangan
atau ketidakupayaan bekerja.

Fenomena ini berkait rapat dengan strategi majikan untuk
mengurangkan kos operasi dan mengelakkan tanggungjawab formal
sebagai pemberi kerja. Dengan menggaji pekerja tanpa dokumen,
majikan tidak perlu mematuhi undang-undang buruh seperti
pembayaran gaji minimum, waktu kerja standard, cuti tahunan, atau
perlindungan keselamatan dan kesihatan pekerjaan (shadow economy)
yang bergantung kepada tenaga kerja murah dan tidak dilindungi,
khususnya dalam industri pelancongan yang sangat kompetitif. Secara
tidak langsung, amalan ini bukan sahaja menindas pekerja rentan,
malah merendahkan standard industri dan menjejaskan usaha
kerajaan dalam memastikan pekerjaan yang adil dan bermaruah.

1.3 Kekurangan data rasmi bagi komuniti rentan

Ketiadaan statistik yang menyeluruh dan tepat mengenai jumlah
sebenar individu tanpa dokumen serta mereka yang tidak mempunyai
kewarganegaraan menjadi salah satu cabaran utama dalam
memahami skala sebenar isu ini. Golongan ini sering berada di luar
sistem pendaftaran rasmi negara, sama ada kerana faktor sejarah
migrasi, kelahiran yang tidak didaftarkan, atau status ibu bapa yang
juga tidak mempunyai dokumen sah. Akibatnya, data rasmi kerajaan
tidak mencerminkan realiti sebenar di lapangan, manakala usaha
pengumpulan data oleh NGO pula bersifat terhad dan tidak seragam,
Kekosongan maklumat ini menyebabkan komuniti rentan ini menjadi
“tidak kelihatan” dalam perancangan dasar, sekaligus menyumbang
kepada pengabaian berterusan terhadap keperluan asas mereka.
Ketiadaan data yang komprehensif ini turut menyukarkan pihak
kerajaan dan organisasi bukan kerajaan untuk menilai tahap
keparahan masalah serta merancang intervensi yang bersasar. Tanpa
angka yang jelas, sukar untuk menentukan berapa ramai kanak-kanak
yang memerlukan akses pendidikan alternatif, berapa banyak sumber
kesihatan yang perlu disediakan atau jenis bantuan sosial yang paling
relevan. Ini menyebabkan banyak program yang dilaksanakan bersifat
umum dan tidak mencukupi, atau dalam sesetengah kes tidak sampai
kepada kumpulan sasaran yang sebenar. Malah kekurangan data juga
menyukarkan usaha pemantauan dan penilaian (baseline) yang kukuh
untuk dijadikan rujukan.

Tanpa pemetaan yang tepat, bantuan sosial berisiko diagihkan secara
tidak seimbang, dengan sesetengah komuniti tercicir sepenuhnya.
Dalam sektor pendidikan, kekurangan data menyebabkan
perancangan infrastruktur atau sokongan kepada sekolah alternatif
tidak dapat dilakukan secara strategik. Begitu juga dalam sektor
kesihatan, di mana keperluan sebenar seperti imunisasi, rawatan
penyakit berjangkit atau perkhidmatan ibu dan anak sukar diramal.
Dari sudut ekonomi, ketiadaan pengiktirafan rasmi terhadap komuniti
ini juga menghadkan peluang mereka untuk memasuki pasaran
pekerjaan formal yang lebih stabil dan dilindungi.

Cabaran pengurusan sisa pepejal dan implikasi terhadap alam sekitar
serta pembangunan pelancongan
2.1 Kaedah pelupusan sampah yang tidak lestari

e Kebanyakan komuniti, khususnya yang tinggal di rumah atas air, tidak
mempunyai akses kepada sistem pengurusan sisa pepejal yang teratur
seperti tong sampah, tapak pelupusan, atau perkhidmatan kutipan
berkala. Tambahan pula, ketiadaan kawasan daratan yang sesuai
untuk membuang atau mengurus sampah menyebabkan laut menjadi
satu-satunya pilihan yang praktikal bagi mereka. Amalan ini bukanlah
semata-mata sikap tidak bertanggungjawab, tetapi lebih kepada
keterpaksaan akibat ketiadaan alternatif yang munasabah dan
kemampuan terhad untuk mengurus sisa secara lebih lestari.

e Namun begitu, kesan daripada amalan ini adalah sangat serius
terhadap ekosistem marin. Pembuangan sampah, termasuk plastik,
sisa makanan, dan bahan buangan lain, menyumbang kepada
pencemaran laut yang menjejaskan kualiti air serta hidupan marin
seperti ikan, terumbu karang, dan hidupan dasar laut. Sampah plastik
khususnya boleh terurai menjadi mikroplastik yang memasuki
rantaian makanan, sekali gus memberi kesan jangka panjang kepada
biodiversiti dan keselamatan makanan. Dalam konteks Semporna yang
terkenal dengan keindahan marin dan menjadi tumpuan pelancongan,
pencemaran ini juga boleh menjejaskan imej kawasan serta kelestarian
industri pelancongan berasaskan alam semula jadi.

e Nelayan tempatan berdepan dengan penurunan hasil tangkapan
akibat kemerosotan habitat ikan dan pencemaran kawasan perairan.
Dalam masa yang sama, komuniti yang tinggal di kawasan tersebut
terdedah kepada risiko kesihatan seperti penyakit kulit, jangkitan
bakteria, dan penyakit bawaan air akibat persekitaran yang tercemar.
Keadaan ini mewujudkan satu kitaran masalah di mana kekurangan
kemudahan asas membawa kepada pencemaran, dan pencemaran
pula menjejaskan sumber rezeki serta kesejahteraan komuniti itu
sendiri.

2.2 Imej Semporna sebagai destinasi pelancongan antarabangsa akan
tercemar
e Pembuangan sampah ke laut di kawasan Semporna bukan sahaja
memberi kesan kepada alam sekitar dan kesihatan, malah turut
menjejaskan nilai estetika dan daya tarikan semula jadi kawasan

tersebut. Perairan yang sepatutnya jernih dan indah kini tercemar
dengan longgokan sampah terapung seperti plastik, botol, dan sisa
domestik lain. Keadaan ini merosakkan pemandangan semula jadi
yang menjadi aset utama kepada industri pelancongan di Semporna,
khususnya kerana kawasan ini terkenal dengan keindahan pulau-pulau
dan biodiversiti marin yang unik. Apabila imej persekitaran tercalar,
pengalaman pelancong turut terjejas, dan sekali gus boleh
mengurangkan minat pelawat untuk datang atau kembali semula ke
destinasi ini.

Selain itu, pencemaran laut juga mengganggu kelancaran aktiviti
pelancongan seperti menyelam, snorkeling dan bot persiaran.
Kehadiran sampah di dalam air bukan sahaja mengurangkan jarak
penglihatan bagi aktiviti menyelam, malah boleh membahayakan
keselamatan pelancong serta pengusaha pelancongan. Dalam operasi
bot, masalah seperti kipas enjin yang sering tersangkut dengan plastik
atau tali sampah menjadi antara cabaran utama, menyebabkan
kerosakan peralatan, peningkatan kos penyelenggaraan, dan
gangguan kepada jadual perjalanan pelancong. Situasi ini bukan sahaja
memberi kesan kepada kecekapan operasi, tetapi juga menjejaskan
reputasi penyedia perkhidmatan pelancongan tempatan.

2.3 Kekurangan infrastruktur dan kemudahan rumah sampah/tempat
pengumpulan sampah

Kekurangan infrastruktur dan kemudahan rumah sampah atau tempat
pengumpulan sisa merupakan antara punca utama kepada masalah
pengurusan sampah di Semporna, khususnya di kawasan penempatan
atas air dan perkampungan pesisir. Kebanyakan kawasan ini tidak
dilengkapi dengan kemudahan asas seperti tong sampah yang
mencukupi, pusat pengumpulan berpusat, atau sistem kutipan sisa
yang konsisten dan berjadual. Dalam keadaan ini, komuniti setempat
tidak mempunyai pilihan yang praktikal untuk mengurus sisa pepejal
secara teratur, lalu mendorong kepada amalan pembuangan sampah
secara terus ke laut atau kawasan sekitar. Kekangan geografi seperti
kedudukan rumah di atas air dan ketiadaan ruang daratan turut
memburukkan  keadaan  kerana  menyukarkan  pembinaan
infrastruktur pengurusan sisa yang konvensional.

Isu : Cabaran Komuniti Rentan yang Terpinggir

Komuniti rentan khususnya golongan stateless atau digelar Palauh dalam kalangan
komuniti setempat antara yang dikenal pasti sebagai kumpulan yang sering
dipergunakan oleh pihak tertentu akibat ketiadaan dokumen sah, tahap pendidikan yang
rendah serta keterbatasan akses kepada perkhidmatan asas. Komuniti Palauh dahulu
tinggal di atas air namun mereka kini telah mula berpindah ke darat dan hidup
bercampur dengan penduduk kampung di sekitar Semporna. Atas dasar simpati dan
ehsan masyarakat, mereka sentiasa dibantu dan dilindungi namun ketiadaan dokumen
dan status perundangan yang sah menyebabkan golongan ini mudah terjerumus dalam
aktiviti jenayah, menjadi mangsa eksploitasi serta terlibat dalam kegiatan rentas
sempadan yang sukar dikawal.

Berdasarkan kenyataan isu yang dibincangkan, wakil agensi yang hadir bersetuju bahawa
masalah berkaitan status kewarganegaraan, keselamatan dan kebajikan komuniti
stateless merupakan isu kompleks yang berlarutan serta memberiimpak besar di daerah
Semporna. Isu ini bukan sahaja melibatkan aspek penguatkuasaan undang-undang,
malah turut memberi kesan langsung terhadap penyampaian perkhidmatan pendidikan,
kesihatan, kebajikan sosial dan keselamatan awam.

Komuniti Palauh Semporna : Sumber Harian Metro

Berikut antara cabaran semasa yang dihadapi oleh agensi yang telah dinyatakan
sepanjang sesi bengkel dijalankan.

BIL ] AGENSI ] PERANAN CABARAN SEMASA

1. Jabatan Menyediakan Berdepan kekangan
Kebajikan perkhidmatan  kebajikan peruntukan kewangan dan
Masyarakat termasuk penyediaan had bidang kuasa dalam

tempat tinggal dan melaksanakan intervensi
perlindungan sementara secara menyeluruh.

kepada golongan JKM lebih tertumpu kepada
memerlukan melalui pengurusan kes melibatkan
kemudahan rumah individu berstatus
pasingan, yang pada masa warganegara dan tidak
ini  hanya terdapat di mempunyai sebarang kuasa
Lahad Datu, Tawau dan berkaitan penentuan atau
Kunak. Individu yang pemberian status
ditangkap akan kewarganegaraan.
ditempatkan mengikut Pelaksanaan tugas JKM juga
kawasan yang terdekat. tertakluk kepada
Menguruskan aspek peruntukan Akta Kanak-
kebajikan asas meliputi Kanak 2001 yang
keperluan pengurusan menghadkan skop
harian, kesihatan, intervensi.

penyediaan makanan dan

minuman serta sokongan

berkaitan pendidikan dan

kesihatan.

2. Jabatan Bertanggungjawab Individu  stateless  tidak
Imigresen melaksanakan memiliki kewarganegaraan
Malaysia penguatkuasaan undang- dan tidak diiktiraf sebagai
Jim) undang imigresen bagi rakyat oleh mana-mana

mengawal kemasukan dan kerajaan.

keberadaan warga asing. Punca utama termasuk ibu
Melaksanakan  hebahan bapa berstatus stateless,
kesedaran kepada kelahiran yang tidak
masyarakat melalui didaftarkan secara rasmi,
penggunaan media sosial serta kemasukan
dan edaran risalah pendatang tanpa izin.

berkaitan peraturan Kewujudan laluan tikus
imigresen. yang memudahkan
Menjalinkan kerjasama pergerakan keluar masuk
strategik dengan pelbagai tanpa kawalan.
agensi penguatkuasa dan Terdapat perlindungan
jabatan berkaitan. tidak rasmi daripada
Menguruskan proses sebahagian komuniti
penghantaran pulang setempat yang
individu ke negara asal menyukarkan
mengikut peruntukan penguatkuasaan.
undang-undang.
3.  Agensi Melaksanakan Kawasan laut yang sangat
Penguat- penguatkuasaan undang- luas dan mencabar dari segi
kuasaan undang  di kawasan geografi menyukarkan
Maritim perairan bagi memastikan pemantauan serta
Malaysia keselamatan dan penguatkuasaan secara
(APMM), kedaulatan negara menyeluruh.
Maritim terpelihara. Berdepan dengan aktiviti
Semporna Memberi pendedahan penyeludupan dadah,
kepada masyarakat pemerdagangan manusia
mengenai peranan dan dan  aktiviti  perikanan
kepentingan haram termasuk
penguatkuasaan undang- penggunaan bom ikan yang
undang maritim. memberi kesan negatif
kepada keselamatan dan

alam sekitar.

4.  Pejabat Berperanan meningkatkan Ketiadaan status
Kesihatan tahap kesihatan awam kewarganegaraan
Daerah serta pendidikan menyebabkan tahap
Semporna kesihatan kepada kesedaran  mendapatkan

penduduk Semporna. rawatan kesihatan sangat
Mengambil langkah rendah.

pencegahan dan kawalan Komuniti sering berpindah-
bagi mengelakkan serta randah, malah
mengurangkan penularan sebahagiannya melarikan
penyakit berjangkit seperti diri ke negara jiran dan
tibi, kusta dan kolera. sekali gus menyukarkan

Klinik Bergerak Laut yang disediakan
di Semporna..

CABARAN SEMASA
pelaksanaan rawatan

susulan.

Pemberian rawatan lengkap
memerlukan bantuan serta
kerjasama dengan pihak
berkuasa seperti polis dan
imigresen.

Pejabat kesihatan sentiasa
padang  dengan
menyediakan

turun
saringan
kesihatan dan vaksin secara
kepada

serta

percuma

warganegara
golongan tanpa
Klinik
bergerak melalui darat dan
laut turut digunakan bagi

memastikan akses

kewarganegaraan.

perkhidmatan ke kawasan
pulau-pulau.

Dalam kes tertentu, rawatan
dan vaksinasi dibuat secara
paksa dengan bantuan
PDRM bagi

penularan

mengelakkan

penyakit
berjangkit seperti tibi dan
kusta kepada warganegara.

Ibu Pejabat
Polis
Daerah
(IPD)
Semporna

Menjalankan  tangkapan
dan siasatan
stateless yang

dengan  aktiviti

terhadap
komuniti
terlibat
jenayah.
Memantau komuniti yang
berisiko dimanipulasi
sebagai ejen oleh pihak

luar  sehingga boleh

Kesalahan yang dilakukan
sering berulang disebabkan
faktor
persekitaran.

sosial dan

Keperluan kepada langkah
pencegahan awal melalui
pendidikan dan kesedaran
bagi mengelakkan
eksploitasi oleh pihak luar.

menggugat keselamatan
negara.

6. Unit e Berfungsi sebagai Peranan sukar
Pemimpin penghubung antara diketengahkan kerana
Pem- komuniti dengan komuniti sasaran dilabel
bangunan kementerian serta jabatan sebagai Pendatang Tanpa
Masyarakat berkaitan kebajikan dan 1zin (PTI) sekaligus
(UPPM) pembangunan sosial. menjejaskan  penerimaan

dan sokongan.

7.  KEMAS e Menyediakan pendidikan Masalah dokumentasi
Daerah awal kanak-kanak kepada berpunca daripada salah
Semporna komuniti setempat. seorang ibu atau bapa

e Mengurus isu bukan berstatus
dokumentasi kanak-kanak warganegara atau tidak
berstatus ‘bin/binti memiliki sijil nikah yang sah.
Abdullah’” yang timbul Status ‘bin/binti Abdullah’
akibat permasalahan berterusan sehingga
perkahwinan dan dewasa, menyebabkan
kewarganegaraan. kesukaran perkahwinan

dan pendaftaran anak, lalu
mewujudkan kitaran
masalah dokumentasi
antara generasi.

Wakil agensi menyatakan
pernah berlaku 70% peserta
penerima sijil yang terlibat
dengan program anjuran
KEMAS adalah ber ‘bin/binti’
kan Abdullah.

8. JabatanHal e Tidak dinyatakan. Kebanyakan kes ketiadaan
Ehwal dokumen berpunca
Islam daripada perkahwinan yang
negeri tidak didaftarkan.

Sabah Prosedur sedia ada
(JHEINS) memerlukan  pendaftaran
perkahwinan sebelum
kelahiran anak. Ibu bapa
sering mendaftar lewat,

walaupun  kini  proses
pendaftaran perkahwinan
boleh dibuat secara atas
talian dan lebih mudah
diakses.
e Agensi memaklumkan
penglibatan orang kampung
dan pemimpin setempat
kerap  digunakan  bagi

mendekati komuniti.

Berikut adalah cadangan penyelesaian yang dibincangkan antara-agensi semasa sesi

bengkel dijalankan.

KOMPONEN
Cadangan Penyelesaian Isu

PERINCIAN DAN HURAIAN TERPERINCI

Wakil agensi yang hadir sepakat menyatakan
keperluan agensi

bekerjasama secara bersepadu berdasarkan

pelaksana untuk

kapasiti dan punca kuasa masing-masing.
Penubuhan dan pengukuhan cadangan
jawatankuasa bersama seperti Jawatankuasa
Keselamatan dan Jawatankuasa Kesihatan
turut dicadangkan bagi menyelaras tindakan.
Sebagai contoh, pelaksanaan program
vaksinasi yang melibatkan kerjasama antara
PDRM dan KKM di mana PDRM berperanan
dalam pemantauan aspek keselamatan serta
penguatkuasaan  manakala KKM  pula
melaksanakan program vaksinasi. Kerjasama
strategik antara kedua-dua agensi ini akan
memudahcara pelaksanaan program secara
lebih berkesan dan teratur.

kolaboratif agensi
pelaksana dilihat penting bagi memastikan isu

Pendekatan antara

stateless ditangani secara menyeluruh dan
tidak bersifat silo.

KOMPONEN
Cabaran Pelaksanaan

PERINCIAN DAN HURAIAN TERPERINCI
Cabaran utama yang dihadapi adalah isu
pemikiran atau ‘mindset dan sikap komuniti
yang enggan memberi kerjasama akibat
ketiadaan latar belakang pendidikan dan
dokumentasi sah.

Aktiviti jenayah rentas sempadan seperti
penyeludupan, pemerdagangan manusia dan
pelacuran sukar yang berlaku sukar dikawal.
Eksploitasi oleh masyarakat seperti gaji
rendah, kerja lebih masa, buruh kanak-kanak
serta manipulasi imej kanak-kanak tanpa
pakaian turut berlaku.

Dari sudut pentadbiran, penguatkuasaan
undang-undang di bawah Akta Kanak-Kanak
hanya terpakai kepada kanak-kanak dengan
pemilikan dokumen sah, menyebabkan kanak-
kanak stateless terpinggir daripada
perlindungan undang-undang.

Cadangan Penyelesaian
Terhadap Cabaran

Penguatkuasaan undang-undang perlu
diperkukuh melalui pemantauan berkala dan
penambahbaikan perkhidmatan.

Penekanan keutamaan adalah isu
dokumentasi di mana golongan stateless perlu
di dokumenkan terlebih dahulu.  Tanpa
dokumen rasmi yang sah, pengesanan
individu berulang seperti melalui cap jari
menjadi tidak berkesan. Sebagai contoh,
seorang individu stateless di tangkap hari ini
dengan menggunakan nama ‘Ali' dan selepas
di bebaskan, apabila berlaku tangkapan kedua
atas kesalahan sama, individu tersebut
menukar nama mereka menjadi ‘Abu’.
Dengan dokumen yang sah, individu boleh
didaftarkan untuk akses kesihatan, pendidikan
dan kebajikan.

Kempen pendedahan berkaitan kesihatan
awam seperti vaksinasi dan penyakit
berjangkit perlu diteruskan dengan

penekanan bahawa dokumen yang diberikan
bukanlah untuk pemberian kewarganegaraan,
akan tetapi untuk tujuan pengurusan dan
perlindungan asas.

Jabatan Pendaftaran turut dicadangkan
terlibat secara aktif melalui transformasi
kaedah dan prosedur pendaftaran serta

pewujudan mekanisme khas bagi
menyelesaikan isu stateless secara
berperingkat.

Agensi Terlibat

Pusat Khidmat Rakyat Semporna
Polis DiRaja Malaysia (PDRM), Daerah
Semporna

Jabatan Imigresen  Malaysia Cawangan
Semporna

Unit Pemimpin Pembangunan Masyarakat
(UPPM)

Jabatan Kemajuan Masyarakat (KEMAS),
Daerah Semporna

Jabatan Kebajikan Masyarakat (JKM), Daerah
Semprona

Agensi Penguatkuasaan Maritim Malaysia
(APMM), Maritim Semporna

Kementerian Kesihatan Malaysia (KKM),
Daerah Semporna

Jabatan Hal Ehwal Islam Negeri Sabah (JHEINS),
Daerah Semporna

Jabatan Pendaftaran Negara, Daerah
Semporna

e Ketua Komuniti Setempat
SDG Terlibat;

Isu : Cabaran Pengurusan Sisa Pepejal dan Implikasi Terhadap
Alam Sekitar serta Pembangunan Pelancongan

Berdasarkan kenyataan isu yang dikemukakan, wakil agensi yang hadir bersetuju bahawa
isu pengurusan sisa pepejal, khususnya di kawasan perairan dan taman laut di Semporna
semakin meruncing dan memerlukan perhatian serius daripada semua pihak. Isu ini
bukan sahaja memberi kesan kepada kelestarian alam sekitar dan ekosistem marin,
malah turut menjejaskan imej pelancongan serta kesejahteraan komuniti setempat yang
bergantung kepada sumber laut.

Keadaan longgokan sampah di Semporna yang mendapat liputan luas di media tempatan.

Berikut merupakan perkongsian cabaran yang dihadapi oleh agensi terhadap isu ini.

BIL AGENSI PERANAN CABARAN SEMASA
1. Unit e Bertindak sebagai e Tahap kesedaran dalam
Pemimpin pengantara/mediator kalangan penduduk masih
Pem- dengan menyalurkan rendah berkaitan
bangunan aduan dan maklumat kepentingan  pengurusan
Masyarakat daripada penduduk sisa pepejal yang sistematik.
(UPPM) kepada pihak berkuasa e Kekurangan penglibatan
tempatan, khususnya aktif komuniti dalam aktif
komuniti  dalam  aktiviti

BIL AGENSI PERANAN ] CABARAN SEMASA
Majlis Daerah Semporna kebersihan dan
(MDS). pemantauan.
Menganjurkan  program Kekangan peruntukan
berasaskan komuniti kewangan untuk
seperti aktiviti gotong- melaksanakan kempen
royong bagi meningkatkan kesedaran berskala besar
kebersihan persekitaran. kerana bergantung kepada
Melaksanakan kelulusan.
pemantauan serta Kekurangan kemudahan
penyediaan laporan tong sampah awam,
melalui ketua kampung termasuk tong jenis RORO
dan Jawatankuasa di kawasan strategik.
Pembangunan dan
Keselamatan = Kampung
(JPKK) bagi mengenal pasti
kawasan berpotensi
menjadi lokasi
pembuangan sampah
haram.

2.  Jabatan Memberikan  kesedaran Tahap  kesedaran  dan

Perikanan dan pendedahan disiplin  dalam kalangan
berterusan kepada nelayan  masih  rendah
komuniti nelayan, bekaitan pengurusan sisa
khususnya dalam sektor pepejal.
perikanan, mengenai Kekangan sistem
kepentingan pengurusan pembuangan sampah yang
sisa pepejal dan sampah sesuai dan berkesan
secara berhemah semasa semasa berada di perairan,
menjalankan  aktiviti di menyebabkan
laut. pembuangan sisa dilakukan

secara tidak terkawal.

3.  Taman- Melaksanakan aktiviti Kekangan kewangan yang
Taman pengumpulan dan menjejaskan kekerapan
Sabah pengutipan sampah di aktiviti pengurusan sisa dan

dalam kawasan taman laut penguatkuasaan.

secara berkala. Tahap kesedaran awam
Mengurus pelantikan yang rendah dalam
kontraktor bagi tujuan kalangan pelancong dan

PERANAN I CABARAN SEMASA

membawa keluar dan pengusaha pelancongan
melupuskan sampah dari terhadap pemeliharaan
kawasan taman ke tapak alam sekitar.

pelupusan yang e Terdapat kekurangan
diluluskan. kelengkapan serta
e Melaksanakan peralatan sokongan bagi
penguatkuasaan undang- melaksanakan kerja-kerja
undang dan peraturan pembersihan dan
alam sekitar di dalam pemantauan dengan lebih

kawasan taman yang berkesan.
diwartakan. e Kekurangan kakitangan
serta sumber manusia yang

terlatih.
e Kekangan dari segi

kewangan, logistik dan
tenaga kerja, termasuk isu
sisa yang datang dari luar
kawasan  taman  serta
tekanan daripada jumlah
pelawat yang tinggi.

Berikut merupakan dapatan perkongsian daripada wakil agensi yang hadir.

KOMPONEN
Peranan Agensi
dan Cabaran
Semasa

PERINCIAN DAN HURAIAN TERPERINCI

Agensi pelaksana memainkan peranan utama dalam
memastikan pengurusan sampah di Semporna berjalan
secara teratur, khususnya di kawasan bandar, taman
perumahan, kawasan awam serta komuniti pesisir pantai.
Antara peranan utama agensi termasuklah pelaksanaan
kutipan sampah secara berkala, penyelenggaraan
kebersihan taman-taman serta pelantikan kontraktor
kutipan sampah mengikut zon yang ditetapkan.

Selain itu, agensi turut bertanggungjawab meningkatkan
kesedaran komuniti, terutamanya dalam kalangan
komuniti nelayan dan penduduk setempat yang terdedah
kepada isu pembuangan sampah ke laut dan kawasan
pantai.

Agensi juga berperanan sebagai mediator dalam mengurus
aduan penduduk, melaksanakan program komuniti seperti

KOMPONEN

PERINCIAN DAN HURAIAN TERPERINCI
gotong-royong dan kempen pembuangan sampah haram.
Walau bagaimanapun, peranan ini masih berdepan dengan
cabaran dari segi kapasiti, sumber dan penglibatan
masyarakat.

Cadangan
Penyelesaian Isu

Bagi menangani isu sampah dengan lebih berkesan, wakil
agensi yang hadir mencadangkan penambahbaikan sistem
kutipan sampah supaya lebih tersusun, konsisten dan
berjadual, khususnya di kawasan berisiko tinggi.
Penyusunan semula kontrak kutipan sampah juga
dicadangkan  bagi memastikan  kontraktor lebih
bertanggungjawab dan prestasi dapat di pantau dengan
jelas.

Penyediaan kemudahan pengurusan sisa komuniti dilihat
penting bagi mengurangkan pembuangan sampah secara
tidak terkawal.

Pelaksanaan kempen kesedaran secara berterusan,
penglibatan komuniti melalui program gotong-royong
serta pewujudan saluran aduan yang lebih mesra
pengguna turut dicadangkan.

Penyediaan laporan berkala dari kawasan hotspot
pembuangan sampah haram juga penting bagi
memastikan tindakan susulan dapat dilaksanakan secara
berfokus dan berimpak.

Cabaran
Pelaksanaan
Cadangan
Penyelesaian

Antara cabaran utama adalah kekangan bajet yang
menyebabkan liputan kutipan sampah dan
penyelenggaraan tidak dapat dilakukan secara menyeluruh
dan konsisten.

Agensi pelaksana juga mengalami masalah kekurangan
kakitangan selain wujudnya sikap sambil lewa dan
komitmen tenaga kerja turut menjejaskan keberkesanan
operasi harian.

Selain itu, kekurangan kemudahan logistik seperti lori
kutipan yang kerap rosak atau bilangan nya yang tidak
mencukupi, serta ketiadaan tapak pengurusan sisa yang
sistematik dan terancang menjadi antara halangan besar.
Kekurangan dan ketiadaan tanah yang sesuai sebagai
tapak pelupusan sampah bagi tujuan pengurusan sisa
pepejal juga membataskan pilihan.

KOMPONEN ] PERINCIAN DAN HURAIAN TERPERINCI
Cadangan Bagi mengatasi cabaran yang dikenalpasti, pendekatan yang lebih
Penyelesaian menyeluruh dan bersepadu perlu dilaksanakan.
Cabaran e Antara cadangan utama ialah perubahan mindset dan

sikap semua pihak termasuk agensi pelaksana dan
komuniti setempat, agar isu pengurusan sampah dilihat
sebagai tanggungjawab bersama dan bukan semata-mata
tugas pihak berkuasa.

e Pelaksanaan program kesedaran berfokus yang
disesuaikan mengikut kumpulan sasaran seperti komuniti
nelayan, peniaga dan penduduk bandar dicadangkan bagi
meningkatkan keberkesanan mese;j.

e Kerjasama strategik antara agensi kerajaan, pihak
berkuasa tempatan, NGO dan komuniti setempat juga
perlu diperkukuh untuk mengoptimumkan sumber sedia
ada.

e Pendekatan insentif dan pengiktirafan kepada komuniti
yang berjaya mengekalkan kebersihan kawasan boleh
menjadi pemangkin perubahan tingkah laku.

e Penguatkuasaan undang-undang secara berperingkat
tetapi konsisten turut dicadangkan bagi membendung
pembuangan sampah haram secara berterusan.

Agensi Terlibat Isu pengurusan sampah ini melibatkan pelbagai agensi dan pihak
berkepentingan yang perlu bekerjasama secara bersepadu.
Penglibatan semua agensi adalah penting bagi memastikan
pelaksanaan cadangan dapat dilaksanakan secara menyeluruh
dan berkesan. Senarai agensi yang terlibat;

e Pihak Berkuasa Tempatan (PBT)

e Unit Pembangunan Masyarakat (UPPM)

e Taman-Taman Sabah

e Jabatan Perikanan

e NGO

SDG Terlibat;

Implikasi Terhadap Alam Sekitar dan Pelancongan

Isu pengurusan sampah yang tidak terkawal di Semporna memberi implikasi yang
signifikan terhadap kelestarian alam sekitar serta kelangsungan sektor pelancongan,
khususnya pelancongan marin dan eko-pelancongan yang menjadi tunjang ekonomi
setempat.

Dari sudut alam sekitar, pembuangan sampah secara tidak terurus di kawasan darat dan
laut menyumbang kepada pencemaran laut, kemerosotan habitat laut, serta ancaman
terhadap biodiversiti. Sampah plastik dan sisa pepejal yang memasuki perairan boleh
merosakkan terumbu karang, mengancam hidupan laut dan menganggu keseimbangan
ekosistem pantai. Keadaan ini bukan sahaja menjejaskan sumber perikanan komuniti
nelayan setempat, malah meningkatkan risiko kesihatan awam melalui pencemaran air
dan pesekitaran. Dalam jangka panjang, kegagalan mengurus sisa secara sistematik
boleh mempercepatkan kemerosotan kualiti alam sekitar dan meningkatkan kos
pemulihan ekosistem.

Inisiatif berterusan yang dijalankan oleh agensi kerajaan, badan bukan kerajaan (NGO), serta pemilik
perniagaan di sekitar Kawasan Semporna.

Manakala dari perspektif sektor pelancongan, kebersihan persekitaran keseluruhan
kawasan pelancongan merupakan elemen kritikal dalam membentuk persepsi
pengunjung terhadap destinasi pelancongan negara. Persepsi negatif yang di bentuk
akibat longgokan sampah yang tidak terkawal ini memberiimpak kepada imej Semporna
sebagai destinasi pelancongan bertaraf antarabangsa.

Fakta Tambahan
Berdasarkan laporan akhbar yang disiarkan pada 17 Disember 2025, Kerajaan Negeri
Sabah melalui Menteri Kerajaan Tempatan dan Perumahan, YB Datuk Mohd Ariffin Arif,

menyatakan komitmen kerajaan negeri dalam menangani isu pengurusan sampah di
daerah Semporna. Dalam kenyataan tersebut, kerajaan negeri memaklumkan bahawa
sebuah tapak pelupusan sisa pepejal yang baharu telah dikenalpasti sebagai langkah
strategik bagi memastikan sistem pengurusan sisa yang lebih terancang dan mampan di
kawasan tersebut.

Sidang DUN: Kebersihan perairan Semporna diberi perhatian, kutipan sampah dimula
2026

wnzs | wioxAepre 000000

KOTA KINABALL: Kerajaan negeri memberi perhatian serius Sempoma.

YB Datuk Dr Mohd Ariffin Arif,
Menteri Kerajaan Tempatan dan Perumahan Negeri Sabah.

Pada masa ini, aktiviti pelupusan sampah di Semporna dilaksanakan di atas tanah
persendirian yang disewa, namun cara pelupusan ini dilihat sebagai penyelesaian
sementara dan mempunyai keterbatasan dari segi kapasiti serta pengurusan jangka
panjang. Sebagai mencarijalan penyelesaian, kerajaan negeri telah mengenal pasti tapak
pelupusan sisa pepejal baharu yang terletak di Mount Pock, Semporna dengan keluasan
kira-kira 50 ekar. Tapak ini dijangka mula beroperasi pada tahun 2026 dan diharapkan
dapat menyediakan penyelesaian yang lebih sistematik serta berdaya tahan dalam
mengurus sisa pepejal di daerah Semporna, khususnya selaras dengan peningkatan
aktiviti ekonomi dan pelancongan di kawasan tersebut.

Pada masa yang sama, Enakmen Pengurusan Sisa Pepejal dan Pembersihan Awam
Negeri Sabah 2022 masih belum beroperasi. Kementerian berkaitan memaklumkan
bahawa tarikh kuatkuasa enakmen tersebut disasarkan untuk dilaksanakan pada tahun
ini setelah semua persediaan dari aspek perundangan dan pentadbiran disempurnakan.
Cadangan tarikh kuat kuasa tersebut akan dikemukakan kepada Jabatan Peguam Besar
Negeri Sabah untuk tujuan semakan dan proses pewartaan. Diharap dengan
pelaksanaan enakmen ini kelak dapat memperkukuh aspek tadbir urus, penguatkuasaan
serta penyelarasan pengurusan sisa pepejal di peringkat negeri.

Perkembangan ini dilihat selari dengan dapatan Bengkel Pembangunan Kapasiti
Semporna yang dijalankan di mana isu pengurusan sampah adalah antara cabaran

utama yang dihadapi oleh agensi pelaksana. Wakil agensi memaklumkan bahawa
keterbatasan kemudahan pelupusan sisa pepejal yang sistematik serta kebergantungan
kepada tapak pelupusan sampah sementara menjadi antara faktor yang menyukarkan
pengurusan sampah secara lebih berkesan dan mampan.

Sehubungan dengan itu, cadangan pembangunan tapak pelupusan sisa pepejal baharu
di Mount Pack serta pelaksanaan Enakmen Pengurusan Sisa Pepejal dan Pembersihan
Awam Negeri Sabah 2022 dilihat berpotensi memperkukuh usaha pengurusan sisa di
Semprona. Inisiatif ini bukan sahaja dapat menyokong keperluan operasi agensi di
lapangan, malah berupaya menyediakan kerangka tadbir urus yang lebih jelas dalam
memastikan pengurusan sisa pepejal dapat dilaksanakan secara lebih terancang,
bersepadu dan berimpak dalam jangka panjang.

BAHAGIAN 4
Penutup

Penutup

Secara keseluruhannya, Bengkel Pembangunan Kapasiti yang dianjurkan ini berjaya
mencapai objektif yang disasarkan khususnya dalam meningkatkan kesedaran berkaitan
Matlamat Pembangunan Mampan serta menghubungkaitkan agenda pembangunan
mampan dengan realiti dan cabaran setempat di daerah Semporna dan Negeri Sabah.

Kedua-dua isu utama yang dibincangkan juga dikenal pasti mempunyai implikasi yang
luas merangkumi aspek keselamatan, kesihatan awam, kebajikan sosial, alam sekitar
serta pembangunan ekonomi setempat. Hasil perbincangan menunjukkan bahawa
walaupun pelbagai usaha telah dilaksanakan oleh agensi berkaitan sejak sekian lama,
cabaran pelaksanaan masih wujud dan memerlukan pendekatan yang lebih menyeluruh
serta penyelarasan tindakan yang lebih berkesan antara agensi.

Walaupun tidak semua agensi teknikal dapat menghadiri bengkel ini, wakil agensi yang
hadir telah memberikan maklumbalas yang konstruktif serta menunjukkan komitmen
yang baik dalam perkongsian pengalaman, cabaran dan cadangan penyelesaian
berdasarkan pelaksanaan tugas di lapangan.

Sehubungan dengan itu, kedua-dua isu yang diketengahkan dalam bengkel ini wajar
diberi perhatian kerana ia melibatkan cabaran yang bersifat kompleks dan berlarutan.
Penyelesaian yang lebih mampan memerlukan penglibatan semua pihak termasuk
agensi kerajaan, pihak berkuasa tempatan, komuniti setempat serta pihak
berkepentingan lain melalui kerjasama rentas agensi yang lebih kukuh. Pendekatan
kolaboratif ini selari dengan prinsip pelaksanaan SDG yang menekankan perkongsian
strategik dalam memastikan pembangunan yang inklusif dan mampan.

Diharapkan dapatan cadangan yang dikemukakan melalui bengkel ini dapat dijadikan
rujukan oleh agensi berkaitan dalam merangka tindakan susulan yang lebih berkesan
bagi menangani isu komuniti rentan dan pengurusan sisa pepejal di Semporna secara
berperingkat dan berimpak dalam masa jangka panjang.

Penghargaan kepada YBrs. Puan Erna Eriana Binti Ali Mansa, Penolong Pegawai Pembangunan,
Pejabat Daerah Semporna, yang turut hadir ke Bengkel Pembangunan Kapasiti Parlimen Semporna.

Bengkel Pembangunan Kapasiti Kepimpinan Matlamat Pembangunan Mampan anjuran Unit
Pembangunan Kapasiti, Jabatan Penyelarasan Kawasan Parlimen, APPGM-SDG merupakan satu inisiatif
untuk memperkukuh penyetempatan Matlamat Pembangunan Mampan (SDG) melalui penglibatan
pemegang taruh di peringkat kawasan parlimen. Bengkel ini berasaskan pendekatan setempat yang
menekankan pemahaman terhadap realiti, keperluan, cabaran dan potensi komuniti sebagai asas
kepada pembangunan penyelesaian yang lebih responsif dan mampan.

Sepanjang tahun 2025, bengkel ini telah melibatkan 32 kawasan Parlimen, dengan 4 kawasan
digabungkan berdasarkan pertimbangan pentadbiran di bawah pihak berkuasa tempatan yang sama.
Hasilnya, sebanyak 28 siri bengkel telah dilaksanakan, menghimpunkan ahli-ahli parlimen, agensi
kerajaan, pihak berkuasa tempatan, komuniti dan pelbagai pemegang taruh dalam usaha mengenal
pasti isu, memahami cabaran serta meneroka penyelesaian yang bersesuaian dengan konteks
setempat. Bengkel ini telah menyediakan ruang dialog dan pembelajaran bersama bagi mengenalpasti
isu pembangunan setempat, memahami cabaran semasa, meneliti intervensi sedia ada serta
meneroka cadangan penyelesaian dan peluang kerjasama.

Laporan Bengkel Pembangunan Kapasiti Kawasan Parlimen 2025 ini menghimpunkan dapatan utama
daripada proses tersebut dan disusun mengikut zon bagi mengenalpasti isu, cabaran dan tema yang
merentasi kawasan parlimen, di samping mengekalkan keunikan konteks setiap lokaliti. Dapatan yang
dikemukakan mencerminkan pengalaman dan perspektif pemegang taruh di lapangan serta
memberikan gambaran tentang keutamaan pembangunan yang dikenal pasti di peringkat setempat.

Selain menjadi terbitan rujukan pelaksanaan program, laporan ini berfungsi sebagai sumber
pengetahuan dan bukti setempat yang dapat menyokong perbincangan berkaitan perancangan,
penyelarasan antara agensi, pembangunan intervensi dan tindakan susulan. la turut mengetengahkan
kepentingan pendekatan merentas sektor dalam menangani isu pembangunan yang saling berkait
serta keperluan untuk memperkukuh hubungan antara pemegang taruh, dan membuka ruang kepada
tindakan yang lebih berasaskan bukti.

